
ബാല്യസ്‌പന്ദനം പദ്ധതി

ചോദ്യം ഉന്നയിച്ച അംഗങ്ങൾ

ശ്രീ. സുധീർഷാ പാലോട്

ശ്രീ. ചാണ്ടി ഉമ്മന്‍

ശ്രീ. രാജൻ. ജെ. പല്ലൻ

ശ്രീ. കെ. ബിനിമോൻ

മറുപടി നൽകിയ മന്ത്രി

ശ്രീമതി ബിന്ദു കൃഷ്ണ

(തൊഴിൽ, മൃഗസംരക്ഷണ – വനിതാ ശിശു

വികസന വകുപ്പ് മന്ത്രി)

(എ)  സംസ്ഥാനത്ത്‌ അങ്കണവാടി കുട്ടികളുടെ ആരോഗ്യ സംരക്ഷണത്തിന് ബാല്യസ്‌പന്ദനം പദ്ധതി

ആരംഭിച്ചിട്ടുണ്ടോ; പദ്ധതിയുടെ വിശദാംശം ലഭ്യമാക്കുമോ;

മറുപടി:

ഉണ്ട്.

സംസ്ഥാനത്തെ അങ്കണവാടികളിൽ രജിസ്റ്റർ ചെയ്തിട്ടുള്ള 3 മുതൽ 6 വയസ്സുവരെയുള്ള കുട്ടികളുടെ ആരോഗ്യസംരക്ഷണം
ഉറപ്പാക്കുന്നതിനും ആരോഗ്യപ്രശ്നങ്ങൾ പ്രാരംഭഘട്ടത്തിൽത്തന്നെ കണ്ടെത്തി ആവശ്യമായ ഇടപെടലുകൾ

നടത്തുന്നതിനുമായി വനിതാ ശിശുവികസന വകുപ്പിന്റെ നേതൃത്വത്തില്‍ ആരോഗ്യവകുപ്പിന്റെ സഹകരണത്തോടെ
നടപ്പിലാക്കി വരുന്ന ത്രൈമാസ ആരോഗ്യപരിശോധന പദ്ധതിയാണ് ‘ബാല്യസ്പന്ദനം’. കേരളത്തിലെ 33120

അങ്കണവാടികളിലെ കുട്ടികളുടെ ആരോഗ്യ പരിശോധന ആരോഗ്യവകുപ്പ് നിയോഗിച്ച സബ് സെന്റർ തലത്തിലുള്ള
JPHN, JHI, MLSP എന്നിവരടങ്ങിയ ടീം അങ്കണവാടികളിൽ വെച്ച് നടത്തി വരുന്നു. ഈ ഘട്ടത്തിൽ പരിശോധനയ്ക്കായി

എത്തുന്ന ഓരോ കുട്ടിയുടെയും ആരോഗ്യ പരിശോധന വിവരങ്ങൾ പൂരിപ്പിക്കാൻ ഹെൽത്ത് കാർഡ് നൽകിയിട്ടുണ്ട്.
പദ്ധതിയുടെ ഭാഗമായി കുട്ടികളിലെ പോഷകാഹാരക്കുറവ്, വിളർച്ച (Anaemia), കാഴ്ച-കേൾവി വൈകല്യങ്ങൾ, മറ്റ്

ശാരീരിക-വളർച്ചാ വ്യതിയാനങ്ങൾ എന്നിവ പ്രാരംഭ ഘട്ടത്തിൽത്തന്നെ കണ്ടെത്തി ആവശ്യമായ തുടർപരിശോധന,
അനുബന്ധ ആരോഗ്യസേവനങ്ങൾ എന്നിവ ലഭ്യമാക്കുന്നതിനുള്ള നടപടികൾ ബന്ധപ്പെട്ട വകുപ്പുകളുടെ

ഏകോപനത്തോടെ ലഭ്യമാക്കുകയാണ് പ്രധാന ലക്ഷ്യം. ഇതിലൂടെ കുട്ടികളുടെ പൊതുവായ ആരോഗ്യസ്ഥിതി
വിലയിരുത്തുന്നതിനും വളർച്ചയെയും വികാസത്തെയും ബാധിക്കുന്ന ആരോഗ്യപ്രശ്നങ്ങൾ സമയബന്ധിതമായി

തിരിച്ചറിയുന്നതിനും ആവശ്യമായ തുടർനടപടികൾ സ്വീകരിക്കുന്നതിനും സാധിക്കുന്നു. പദ്ധതിയുടെ ആദ്യഘട്ട
ആരോഗ്യപരിശോധന 2026 സെപ്റ്റംബർ മാസത്തിൽ സംസ്ഥാനത്തെ വിവിധ അങ്കണവാടികളിൽ നടത്തിയിട്ടുണ്ട്.

(ബി)  അങ്കണവാടി കുട്ടികളുടെ മാനസിക-ആരോഗ്യ വളർച്ചക്ക് പ്രസ്തുത പദ്ധതി ഏതെല്ലാം

വിധത്തിൽ സഹായകമാകുമെന്ന് പരിശോധിച്ചിട്ടുണ്ടോ; വിശദമാക്കുമോ;

മറുപടി: മുന്‍ ഖണ്ഡികയിലെ ഉത്തരം

(സി)  ഏതൊക്കെ വകുപ്പുകൾ ചേർന്നാണ് പ്രസ്തുത പദ്ധതി നടപ്പാക്കുന്നത്; അങ്കണവാടികളിലെ

നിലവിലുള്ള ഭക്ഷണ രീതിയിൽ മാറ്റം വരുത്തുവാൻ ആലോചിക്കുന്നുണ്ടോ; വ്യക്തമാക്കുമോ?



മറുപടി: വനിതാ ശിശുവികസന വകുപ്പും ആരോഗ്യവകുപ്പും ചേർന്നാണ് പദ്ധതി നടപ്പാക്കുന്നത്.

അങ്കണവാടികളിലെ 3 വയസ്സ് മുതൽ 6 വയസ്സ് വരെയുള്ള പ്രീ-സ്കൂൾ കുട്ടികളുടെ അനുപൂരക

പോഷകാഹാര പദ്ധതി പ്രകാരമുള്ള ഭക്ഷണ മെനു പരിഷ്കരിച്ച് ഏകീകൃത മാതൃകാ മെനു നടപ്പിലാക്കി

13/06/2025 തീയതിയിലെ സ.ഉ. (സാധാ) നം. 280/2025/WCDD പ്രകാരം ഉത്തരവായിട്ടുണ്ട്.

(പകർപ്പ് അനുബന്ധമായി ചേർക്കുന്നു)

സംസ്ഥാനതലത്തില്‍ തയ്യാറാക്കിയ ഈ മാതൃകാമെനു ചാർട്ട് പ്രാദേശിക താല്പര്യങ്ങള്‍ക്കും

ഭക്ഷ്യവസ്തുക്കളുടെ ലഭ്യതയ്ക്കും, പഞ്ചായത്ത് ഫണ്ട് ലഭ്യതയ്ക്കും അനുസൃതമായി മെനു പരിഷ്കരിച്ച്

നിശ്ചയിക്കുന്നതിനും ആയത് തദ്ദേശ സ്വയംഭരണ സ്ഥാപനങ്ങളുടെ സഹായത്തോടുകൂടി

സംസ്ഥാനത്തെ അങ്കണവാടികളില്‍ പ്രാവർത്തികമാക്കുന്നതിന് മേല്‍ ഉത്തരവ് പ്രകാരം അനുമതി

നല്‍കിയിട്ടുണ്ട്.

അനുപൂരക പോഷകാഹാരത്തിൽ ചേർത്ത പഞ്ചസാര (added sugar), ഉപ്പ്, കൃത്രിമ നിറങ്ങൾ, എണ്ണ

എന്നിവയുടെ ഉപയോഗം പരിമിതപ്പെടുത്തണമെന്ന കേന്ദ്ര സർക്കാരിന്റെ ഡയറ്ററി

മാർഗ്ഗനിർദ്ദേശങ്ങൾ മെനു പരിഷ്കരണത്തിൽ പൂർണ്ണമായും പാലിച്ചുകൊണ്ടും, 3 മുതൽ 6 വയസ്സ്

വരെയുള്ള കുട്ടികൾക്ക് പ്രതിദിനം 500 KCal ഊർജ്ജവും 12-15 ഗ്രാം പ്രോട്ടീനും ഉറപ്പാക്കുന്ന

രീതിയിലും,  ദേശീയ ഭക്ഷ്യഭദ്രതാ നിയമം (NFSA 2013), സപ്ലിമെന്ററി ന്യൂട്രീഷ്യൻ റൂൾസ് (2017),

'മിഷൻ സക്ഷം അങ്കണവാടി & പോഷൻ 2.0' എന്നിവയിലെ മാനദണ്ഡങ്ങൾക്കനുസൃതമായുമാണ്

പുതുക്കിയ മെനു തയ്യാറാക്കിയിട്ടുള്ളത്.

സെക്ഷൻ ഓഫീസർ

